L-ambjent fil-familja u
l-laggha taghna ma’ Gesu

if l-ambjent familjari kien ghal Gesu t-triq biex seta’ jasal ghand kull bniedem,
Khekk ukoll illum, il-familja hija wahda mit-toroq ewlenin biex Kristu jasal

ghand il-bniedem. Is-soc¢jeta ¢ivili u I-Knisja kienu jkunu differenti hafna kieku
l-prezenza tal-familja kienet niegsa. L-isfidi pastorali li ghandha 1-Knisja kienu jkunu
ferm aktar iebsin kieku m’hemmzx il-kontribut li taghti l-familja fil-hajja nisranija
ta’ kull wiehed u wahda minna.

Normalment l-ewwel esperjenza t'Alla li ahna jkollna f'hajjitna naghmluha fid-
dar u mhux fil-knisja! Il-kelma li tbejjet lil Alla f'qalbna hija dik li nisimghu f'hogor
il-genituri taghna, u din taslilna qabel dik li nitghallmu minghand il-katekisti. Ghal
hafna minna l-familja hija skola tal-valuri nsara.

Min m’ghandux din ix-xorta ta’ ghajnuna li taslilna mill-familja jsibha difficli
mhux biss biex jghix 1-Evangelju imma wkoll biex ikollu hajja sabiha. Hawn persuni
li, ghax m’'ghandhomx ambjent familjari san, jixxenqu li jkollhom ambjent sabih
ta’ familja. Lil dawn irridu nghinuhom u nhobbuhom hekk 1i huma wkoll jistghu
jikbru fi bnedmin shah.

II-familji nsara ghandhom jghozzu l-identita taghhom bhala familji dixxipli ta’
Gesu. Quddiem l-isfidi li toffri l-hajja, jehtieg li nikbru fil-fidi fiH. Din il-fidi tigi mis-
smigh tax-xandir tal-Kelma ta’ Kristu (ara Rum 10, 17). Jehtieg li 1-familji taghna
jkunu hbieb tal-Evangelju. Jekk inkunu sajmin mill-Kelma t’Alla 1-fidi taghna
tiddghajjef, u nirriskjaw li nitilfu 1-hafna tajjeb li ghandna fil-familji taghna.

Kif kull familja nisranija tixtieq li wliedha jircievu s-sagrament tal-Maghmudija,
u hekk jibdew il-mixja tal-fidi, hekk ukoll kull familja ghandha tifthem il-htiega li
tfittex il-Bxara t-Tajba li “tiswa biex wiehed jghallem, icanfar, iwiddeb u jrawwem
fis-sewwa, biex hekk il-bniedem t’Alla jkun perfett, imhejji ghal kull hidma tajba”
(2 Tim 3, 16).

Matul dan ir-Randan Imqgaddes ghandna nisimghu aktar bil-qalb il-Kelma ta’
Alla u nibnu hajjitna u 1-hajja tal-familji taghna fugha.

Hinijiet tal-Quddies u tal-Uffi¢¢ju Parrokkjali

Hinijiet tal-Ufficéju
Parrokkjali:
It-Tnejn u I-Erbgha:
4.30p.m. - 5.30p.m.
Is-Sibt: 9.30a.m. - 11.00a.m.
Tel: 21 448 026 / 27 448 026

\E-mail: parrocca.b’kara.sm@maltadiocese.org )

Hinijiet tal-Quddies
Mit-Tnejn sas-Sibt: 7.00a.m., 8.30a.m., 6.00p.m.
ll-Hadd: 7.00a.m., 8.30a.m., 10.00a.m., 6.00p.m.

Tixtieq tqerr?
Idhol fis-sagristija qabel jew wara l-quddiesa.

Disinn u Stampar: Veritas Press, Zabbar. Tel: 21 822 270

Jl-Kelma tal-Kappillan

ix-xahar nibdew nghixu r-Randan

Imqgaddes. Dan huwa zmien li fih,
aktar mis-soltu, nirriflettu dwar il-hajja
nisranija taghna. Ta’ spiss, ahna nahsbu
li nafu lil Gesu, izda fil-veritd ma nafuhx:
nahsbu li nkunu mexjin warajh, imma
nkunu mexjin wara l-ideat u l-gosti
taghna. Ghalhekk il-Vangelu 1-hin kollu
jgeghelna nistagsu: Min hu Gestu? Min hu
d-dixxiplu ta’ Gesu?

Flimkien mal-Knisja kollha, dan

Ir-Randan irid jghinna nezaminaw il-
fidi taghna: kemm ghandna fidi awtentika;
kemm hi koerenti mal-Vangelu; kemm
tassew hargitna mill-allat foloz taghna;
u fuq kollox, kemm il-fidi taghna qed
tittaghna f'mixja sal-ahhar wara Gesu.
San Pawl kellu 1-kuragg jghid: “Irrid
naghraf lilu u l-qawwa tal-qawmien
tieghu mill-imwiet, u nagsam mieghu
t-tbatijiet tieghu, u nsir nixbhu fil-mewt,
biex jirnexxili nikseb il-qawmien mill-
imwiet... Waqt li ninsa 'l ta’ warajja kollu
nigri 'l quddiem...” (Fil 3, 10-14).

Fil-bidu tal-Vangelu naqraw il-Kliem
ta’ Alla I-Missier fuq Ibnu Gesu: “Dan hu
Ibni l-ghaziz” (Mk 1, 11). Lejn l-ahhar
tal-Vangelu nsibu ¢-¢enturjun pagan li
jistqarr: “Dan il-bniedem kien tassew
l-Iben ta’ Alla” (Mk 15, 39). Bejn dawn
iz-zewq dikjarazzjonijiet hemm il-missjoni
ta’ Gesu u t-triq iebsa tas-salib. Din hija

t-triq 1i jrid jimxi kull dixxiplu li jiehu ‘1
Gesu bis-serjeta.

Matul ir-Randan inhallu lil Gesu
jaglaghna mis-sigurtajiet foloz taghna.
Gesu jkecci 1-bejjiegha u jsaffi t-tempju
tieghu, li hu ahna. Gesu jrid jghinna
nkec¢¢u minna dak kollu li jaghmel mir-
religjon u l-hajja taghna “suq”, biex
nibnuha biss fuqu.

Ir-Randan iheggigna biex ngeddu
l-ghazla taghna favur Gesu u 1-Kelma
tieghu. Irridu nzommu harsitna fuq it-
Tempju 1-Gdid ta’ Alla jiddi bl-imhabba
tieghu, il-Gisem ta’ Kristu Msallab. “Kif
Mose refa’ s-serp fid-dezert, hekk jehtieg
li jkun merfugh Bin il-Bniedem, biex kull
min jemmen fih ikollu 1-hajja ta’ dejjem.
Alla hekk habb lid-dinja li ta lil Ibnu
l-wahdieni, biex kull min jemmen fih ma
jintilifx izda jkollu l-hajja ta’ dejjem” (Gw
3, 14-16).

Ir-Randan ghandu jwassalna biex
nifhmu t-tifsira tal-mewt ta’ Gesu fuq is-
salib. “Jekk il-habba tal-qamh ma taqax
fl-art u tmut tibqa’ wahidha; imma jekk
tmut, taghmel hafna frott” (Gw 12, 24).

Nistedinkom tghixu dan ir-Randan
b’hafna mhabba lejn Gestt u lejn il-Kelma
tieghu u nfittxu li naghmluha fil-hajja
taghna.

Fr Lino

Djarju - Marzu 2014

It-tmien Hadd taz-Zmien Matul is-Sena A: Gesu jghidilna li lill-
affarijiet tad-dinja m’ghandniex naghtuhom l-ewwel post. Alla
biss huwa s-sid tal-hajja taghna u ghalhekk l-ewwel u qabel kollox
ghandna nfittxu lilu u s-saltna tieghu.

L-Erbgha tal-Irmied. Illum nibdew ir-Randan Imqaddes. Jum ta’
sawm (ghal dawk bejn it-18 u 59 sena) u astinenza mil-laham (ghal
dawk minn 14 -il sena ‘l fuq). Ikun tajjeb hafna li llum niehdu
sehem fi¢-Celebrazzjoni tal-Ewkaristija. Il-quddies ikun fis-7.00a.m.,
fit-8.30a.m. u fis-6.00p.m. Wara 1-Quddiesa tas-6.00p.m. inkomplu
nitolbu flimkien permezz tal-Via Crucis.

L-ewwel Gimgha tax-xahar. Gesu Ewkaristija jkun espost ghall-gima
taghna bejn id-9.00a.m. u 12.00p.m. u bejn 1-4.00p.m. u s-6.00p.m.
Bejn il-4.45pm u s-5.45pm ikollna adorazzjoni mmexxija mill-Grupp
tal-Fniena Divina li tispic¢a bil-Barka Sagramentali.

L-Ewwel Hadd tar-Randan tas-Sena A: Gesu jaghzel li f’kollox jimxi
skond il-Kelma ta’ Alla u r-rieda tieghu.

Wara 1-Quddiesa tas-6.00p.m. inkomplu nitolbu flimkien permezz
tal-Via Crucis.

Fis-6.00p.m. ikollna Quddiesa ghat-tfal kollha tal-katekizmu u
ghall-genituri taghhom.

It-Tieni Hadd tar-Randan tas-Sena A: F'Gesu jiltaqghu flimkien
ix-xewqat tal-bnedmin u I-hsibijiet ta’ Alla. Gestt huwa l-milja ta’
kollox. Gesu biss jista’ jimla l-qalb tal-bniedem.

Solennita ta’ San Guzepp. Ikun tajjeb hafna li llum niehdu sehem
fic'-Celebrazzjoni tal-Quddiesa. Wara 1-Quddiesa tas-6.00p.m.
inkomplu nitolbu flimkien permezz tal-Via Crucis.

Wara 1-Quddiesa tas-6.00p.m. ikollna hin ta’adorazzjoni quddiem
Gesu Ewkaristija.

It-Tielet Hadd tar-Randan tas-Sena A: Gesi huwa l-ilma haj li jagta’
l-ghatx taghna. Min ikollu lil Gesi ma jkun qatt bil-ghatx imma
jkun fis-sewwa u fid-dawl.

Solennita tat-Thabbira tal-Mulej. Ikun tajjeb hafna li llum niehdu
sehem fic’—Celebrazzjoni tal-Quddiesa.

Wara 1-Quddiesa tas-6.00p.m. inkomplu nitolbu flimkien permezz
tal-Via Crucis.

Wara 1-Quddiesa tas-6.00p.m. ikollna hin ta’adorazzjoni quddiem
Gesu Ewkaristija.

Ir-Raba’ Hadd tar-Randan tas-Sena A: fil-maghmudija, ahna
nitnaddfu minn dnubietna u nilqgghu fina d-dawl ta’ Alla; hajjitna
nibdew nghixuha fid-dawl tal-fidi.

Parrocca Santa Marija - B’Kara

Jr-Randan Ymaqaddes
jibda l-Erbgha 5 ta’ Marzu

Matul ir-Randan ghandna:

Nitolbu aktar mis-soltu permezz tal-Kelma ta’ Alla u talb iehor;
Insibu hin ghall-adorazzjoni ta’ Gesti Ewkaristija f'xi kappella jew
knisja;

Nersqu aktar spiss lejn is-sagramenti tal-qrar u t-tqarbin;

Insumu u naghmlu sagrifi¢¢ji biex bihom glubna jduru aktar lejn
Alla;

Naghtu karita u nghinu persuni fil-bzonn.

E2ercizzi tar-Randan 2014

Ghal kulhadd waqt il-Quddiesa tas-6.00p.m.
Mit-Tnejn 24 — Gimgha 28 ta’ Marzu.

Ghal kulhadd waqt il-Quddiesa tat-8.30a.m.
Mit-Tnejn 7 — Gimgha 11 t'April ta’ Marzu.

Ghall-mizzewgin
Mit-Tnejn 31 ta’ Marzu - Gimgha 4 t’April fis-7.30p.m. fil-knisja.
Imexxi Dun Joe Mizzi.

Ghall-gharajjes
Mill-Hamis 13 - Sibt 15 ta’ Marzu fi¢-¢entru parrokkjali.

Ghall-adolexxenti
Nofs ta’ nhar is-Sibt filghodu 29 ta’ Marzu.

Ghaz-zghazagh 16+
2 — 4 t'April fis-7.30p.m. Imexxi Rev. Joseph Formosa OFM Conv.




